
ᐊᖓᔪᖅᑳᑉ ᑐᒡᓕᐊ ᐃᓅᖃᑎᒌᖕᓂᕐᒧᑦ ᐃᓕᖅᑯᓯᓕᕆᓂᕐᒧᓪᓗ 
ᐱᕙᓪᓕᐊᑎᑦᑎᓂᕐᒧᑦ 

ᐊᖓᔪᖅᑳᑉ ᑐᒡᓕᐊ ᐃᓅᖃᑎᒌᖕᓂᕐᒧᑦ ᐃᓕᖅᑯᓯᓕᕆᓂᕐᒧᓪᓗ ᑲᒪᒋᔭᖃᖅᐳᖅ ᐃᑲᔪᖅᑐᐃᓂᕐᒥᒃ 
ᓴᐳᔾᔨᓯᒪᓂᕐᒥᒡᓗ ᐃᓱᒪᒋᔭᐅᕙᒃᑐᓂᒃ ᓄᓇᑖᖃᑕᐅᓯᒪᔪᓄᑦ ᐱᔾᔪᑎᖃᓕᕌᖓᒥᒃ 
ᐱᐅᓯᑐᖃᕆᔭᐅᔪᓂᒃ, ᐅᖃᐅᓯᕐᓂᒃ, ᐃᓕᖅᑯᓯᕆᔭᐅᔪᓂᒡᓗ ᕿᑎᕐᒥᐅᓂ. ᐃᑲᔪᖃᑦᑕᕆᕗᑦ 
ᑕᓯᐅᖅᓯᓂᕐᒥᒃ ᕿᑎᕐᒥᐅᑦ ᐃᓄᐃᑦ ᑲᑐᔾᔨᖃᑎᒌᖏᑕ ᐱᓕᕆᐊᖏᓐᓂᒃ ᐱᕚᓪᓕᖅᑎᑦᑎᔪᒪᓪᓗᑎᒃ 
ᓄᓇᓕᖕᓂ ᖃᓄᐃᙱᑦᑎᐊᕈᓐᓇᕐᓂᕐᒥᒃ ᐱᕙᓪᓕᐊᑎᑦᑎᓂᕐᒥᒡᓗ, ᑕᒪᓐᓇᓗ ᐃᓚᖃᖅᖢᓂ 
ᐱᓕᕆᐊᒃᓴᓂᒃ ᐱᐅᓯᒋᐊᖅᑎᑦᑎᔪᓂᒃ ᐅᖃᓕᒫᕈᓐᓇᕐᓂᕐᒥᒃ/ᑎᑎᕋᕈᓐᓇᕐᓂᕐᒥᒃ, 
ᐋᓐᓂᐊᖃᕐᓇᙱᑦᑐᓕᕆᓂᕐᒥᒃ, ᐃᒡᓗᓕᕆᓂᕐᒥᒃ, ᐃᓕᓐᓂᐊᕐᓂᓕᕆᓂᕐᒥᒃ, ᐊᒻᒪ 
ᓂᕿᒃᓴᖃᑦᑎᐊᕐᓂᕐᒥᒃ. ᐊᖓᔪᖅᑳᑉ ᑐᒡᓕᐊ ᑭᒡᒐᖅᑐᐃᕙᒃᐳᖅ ᑭᕙᓪᓕᕐᒥ ᐃᓄᐃᑦ 
ᑲᑐᔾᔨᖃᑎᒌᒃᑯᖏᓐᓂᒃ ᓄᓇᕗᑦ ᑐᙵᕕᒃᑯᑦ ᐃᓄᐃᑦ ᐃᓅᖃᑎᒌᒃᐸᖕᓂᕐᒧᑦ ᐃᓕᖅᑯᓯᑐᖃᕐᓄᓪᓗ 
ᐅᖃᐅᔾᔪᐃᔨᑦ ᑲᑎᒪᔨᕋᓛᖏᓐᓄᑦ ᐃᒃᓯᕚᖃᑕᐅᑐᐃᓐᓇᕆᐊᖃᕆᓪᓗᓂᓗ ᐊᓯᖏᓐᓂᒃ 
ᓯᓚᑖᓃᑦᑐᓂᒃ ᑲᑎᒪᔨᓂᒃ, ᑲᑎᒪᔨᕋᓛᓂᒃ, ᐸᐸᑦᑎᔨᓂᒡᓘᓐᓃᑦ ᑕᐅᑐᒐᖃᓪᓗᐊᑕᖅᑐᓂᒃ 
ᐃᓅᖃᑎᒌᒃᐸᖕᓂᕐᒧᑦ ᐃᓕᖅᑯᓯᑐᖃᕐᒧᓪᓘᓐᓃᑦ ᐱᕙᓪᓕᐊᓂᕆᔭᐅᔪᓂᒃ. ᐃᓇᖐᓯᒪᔪᓐᓇᕆᕗᑦ 
ᐊᖓᔪᖅᑳᒥᒃ ᑖᓐᓇ ᐊᖓᔪᖅᑳᖅ ᐊᐅᓪᓚᖅᓯᒪᒃᐸᑦ ᐱᔨᑦᑎᕋᕈᓐᓇᙱᑉᐸᓪᓘᓐᓃᑦ. 

 


